ESKAERAK

EDUKIONTZIAK eta ZABORGUNEAK

— Organiko edukiontziak beti itxita egotea, bestela gaikako bilketa ez baita ondo egingo inoiz.
Batzuk ez dute funtzionatzen. Konpontzea pentsatu duzue?

— Sasoetako hainbat edukiontzitako tapak aldatzea, oso zaharkitua baitaude.

— Sasoetan sukaldeko olioa birziklatzeko edukiontzia jartzea nahiko genuke. Baita pilak eta
arropa birziklatzeko edukiontziak ere Zabaletan eta Oria/Basaundin.

— lazko taldeak, jostailuak birziklatzeko kontenedorea eskatu zuen. Etxeetan jostailu asko
zaharkitzen zaizkigu eta lekuren bat izatea guzti hori eramateko eta behar duenak hartzeko
oso egokia izango litzateke.

— Edukiontzi bakoitza zerena den argi izateko kartelak ezartzea (piktogramak, marrazkiak...).

— Zabor gune guztietan altzarien eta aparailu elektrikoen bilketa-eguna zein den ongi azaltzen
duten horma-irudiak ezartzea eta betetzen ez duenari isunak jartzea.

— Pentsatu duzue edukiontzi gehiago jartzea herrian zehar? Askotan beteta egoten dira eta
gehiago sartzen ez denez lurrean uztera behartuta gaude herritarrak. Adibidez Zumaburun.

KALE-GARBIKETA

— Zakarrontziak maizago hustutzea (batez ere, Kalbario bidean) eta zaborrontziak zein zabor-
guneak txukunago mantentzea.

— Herria garbiagoa mantentzea (Oria etorbidea, batik bat). Agian lan asko dago eta jende gutxi
lan hori egiteko. Pertsona gehiago kontratatzea pentsatu duzue?

— Zaborra lurrean uzten duenari isunak jartzea.

BESTELAKOAK

— Txartela erabiltzen dutenei (zaborra behar bezala sailkatzen dutenei, alegia), zaborraren
tasetan deskontuak aplikatzea.

— Alemanian eta beste leku batzuetan egiten den moduan, botila eta lata hutsak botatzearen
truke dirua ematen duten makinak ezartzea (Kontzeju Txiki plazan, adibidez).

— Organikoa birziklatzeko poltsak eskuratzeko aukera maizago ematea, askotan gure
patriketatik ordaindu behar izaten ditugu eta.

— Errefusaren txartelaren erabilera gehiago kontrolatzea. Are gehiago, errefusaren txartela
kentzea, jende askok ez baitu erabiltzen eta edozein tokian uzten baitu zabor poltsa.

— Dugun beste arazo handietako bat arratoien izurria da. Askotan zabor ontzi barruan topatzen
ditugu, parkeetan, garajeetan... edozein lekutan. Zerbait egitea pentsatu duzue?



Aurreko urteko iradokizunen jarraipena:

— Zatarainen usteldutako zuhaitzak ez dira aldatu eta honen beharra ikusten dugu.

— Zabaleta auzoan, maiz kimatzen dituzte zuhaitzak eta hori eskertzekoa da.

— Ur parkeak martxan jarriko zenituztela aipatu zenuten, baina momentuz ez dituzue aurrera
eraman. Udara honetan egiteko modukoa ikusten duzue?

Iradokizun berriak:

— Tximistarreta bezalako beste parke bat nahiko genuke gure herrian: Berdegunea duena,
mabhaiak, tirolina, slackline, egurrezko azpiegiturak, etab.

— Okendo parkea oso ondo dago, baina asko zikintzen dugu. Hala ere zuhaitz gehiagoren
beharra ikusten dugu.

— Zumaburuko “Dia” supermerkatuaren ingurutik Oztaran bitarteraino hutsik eta puskatuta
dauden fabrika horien ordez berdeguneak jartzea proposatzen dugu; edo, gutxienez, inguru
hori nolabait konpontzea.

— Oztarango parkea konpondu eta landareren bat jarri.

— Zelaialde kaleko parkea eta berdegunea zaindu.

— Herri barruan berdegune gutxi daudela kontutan hartuta, dauden artean ez kentzea eskertuko
genuke.

— Auzo berriak sortzen ari dira eta berdeguneentzako tarteak, mesedez, kontutan hartzen
jarraitzea nahi genuke.

— Herrian dauden belardiak ondo zaintzea garrantzitsua ikusten dugu.

— Basotxokora egin genuen irteeran, faltan bota genuen bidea markatuta egotea, gurasoekin
beste egun batean joan ahal izateko. Bestalde, bertan topatu ditzakegun zuhaitzen eta
landareen azalpen kartel bat egotea eskertzekoa izango litzateke.

Udalari zuzendutako galderak:



Zer moduz doa iaz Lasarte-Orian sortu zen ENERGIA-KOMUNITATEA? 300 familia ziren
lehengo urtean apuntatutakoak. Eta orain?

Familiei bidali zaie energia-komunitatean parte hartzeko informazioa? Eskertuko genuke
TEK-ko informazioa berriro zabaltzea etxeetara.

Aplikazio bat bada emaitzak zehazten dituena. Nolakoak dira emaitza horiek?

Teilatu publiko horietatik aparte, posible da etxeetako teilatuetan eguzki-plakak jartzea?

Eta Udalaren parke mugikorra ibilgailu elektrikoekin berritzen ari zarete?

Kale eta parkeetako argiteria egokituta dago?

Udaletik bideratzen dituzue energia murrizteko kanpainak?

Bestalde:

LED bonbilak jarri beharko lirateke herriko farola eta eskolako geletan.
Atsobakarreko eskaileretan (atletismoko pistan) alferrikako argiztapenak daude. Argi gutxi
egiten dute eta estetikoa bakarrik dela uste dugu. Ez dira beharrezkoak.
Antxoenea plazan asteburu batzuetan farolen argiak itzali egiten dira eta ilunpean geratzen da
auzoa. Konpondu egin beharko lirateke.
Aranbide kalean batzuetan farola guztiak itzaltzen dira eta ezin da ezer ikusi.
Sasoeta eskolako patioan, gauean farolak ez dira pizten. Argiztapen gehiago proposatzen
dugu.
Tximistarretan dagoen farola ez dago piztuta arratsaldeetan eta farola gehiago behar dira.
Parke eta kaleko faroletan sentsoreak jarri.
Gauen farola guztiak ez utzi piztuta (bat bai, bat ez... adibidez). Guztiak ez dira
beharrezkoak.
Eta azkenik:
o Landaberri ikastolara doan errepidea egokituz gero, ikasle asko oinez edo bizikletaz
joango ginateke ikastolara. Hor energia erabilera murrizteko aukera bikaina.
o [turrietan sentsoreak jarriko balira ura aurreztuko litzateke. Askotan irekita gelditzen
dira eta ura alferrik galtzen da.

GAIEKIN ZERIKUSI ZUZENIK EZ DUTEN
PROPOSAMENAK

Noizean behin parkeak berritzea ondo legoke (margotu, apurtutako zatiak konpondu...):
horretarako auzolana egitea aukera bat izan daiteke. Adibidez, Zabaletako parkea (Plaza
Zaharrekoa) konpontzeko eskatzen dizuegu.



Garaikoetxea ikastetxean eta Oriarte institutuan patio barruan iturri bana jartzea ondo egongo
litzateke, askotan bertan jolasten baitugu.

Oriarte institutuan txori-kaka asko pilatzen da, neurriren bat hartu beharko litzateke hau
ekiditeko.

Garaikoetxea ikastetxeko autobus-geltokian eta Goiegi autobus-geltokian aterpea behar dugu.



